


RELACION

PËR
PROJEKTLIGJIN
PËR NJË SHTESË NË LIGJIN NR. 10171, DATË 22.10.2009, "PËR PROFESIONET E RREGULLUARA NË REPUBLIKËN E SHQIPËRISË", TË NDRYSHUAR

1. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN
Qëllimi i këtij projektligji është përcaktimi në Ligjin nr. 10171, datë 22.10.2009, "Për profesionet e rregulluara në Republikën e Shqipërisë", të ndryshuar,                                i  profesionit të agronomit, si profesion i rregulluar. 
Objektivat që synohen të arrihen nëpërmjet këtij projektligji janë: 
1. Përcaktimi i profesionit të agronomit si profesion i rregulluar, në kuptim të Ligjit nr. 10171, datë 22.10.2009, “Për profesionet e rregulluara në Republikën e Shqipërisë”, të ndryshuar.

2. Zgjerimi i fushës së zbatimit të ligjit në fuqi për profesionet e rregulluara, duke përfshirë edhe profesionin e agronomit në kuadrin ekzistues rregullator.

3. Vendosja e bazës ligjore për ushtrimin e profesionit të agronomit sipas kritereve të profesioneve të rregulluara, në përputhje me parimet e interesit publik dhe mbrojtjes së cilësisë së shërbimeve profesionale.

1. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektligj nuk është parashikuar në Programin të Përgjithshëm Analitik të Akteve të vitit 2026, por miratimi i tij është shumë i rëndësishëm. 


1. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME
Projektligji synon ndryshimin e kuadrit ligjor në fuqi për profesionet e rregulluara, me qëllim përfshirjen e profesionit të agronomit dhe profesioneve të lidhura me të duke u bërë kështu subjekt i legjislacionit përkatës në fuqi.
Kjo ndërhyrje legjislative vjen si rezultat i domosdoshmërisë për adresimin e mungesës së legjislacionit të posaçëm mbi ushtrimin e këtyre profesioneve në Republikën e Shqipërisë.
Në këtë kuadër, projektligji parashikon krijimin e një strukture publike të specializuar, siç është Urdhëri i Agronomit, përgjegjës për organizimin, mbikëqyrjen dhe vendosjen e standardeve për ushtrimin e profesionit të agronomit dhe profesioneve të lidhura me të. 
Kjo strukturë do të funksionojë si mekanizëm vetërregullues, nëpërmjet vendosjes së detyrimit për anëtarësim dhe regjistrim profesional, si dhe përmes zbatimit të rregullave etike dhe disiplinore.
Parashikimi ligjor për ngritjen dhe funksionimin e këtij mekanizmi synon forcimin e përgjegjësisë profesionale, rritjen e cilësisë së shërbimeve dhe garantimin e interesit publik, në përputhje me parimet dhe praktikat evropiane për rregullimin e profesioneve që ushtrojnë funksione me ndikim të gjerë shoqëror dhe ekonomik.

1. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektligji është hartuar në bazë të neneve 78 dhe 83 pika 1 të Kushtetutës.

1. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKTET NORMATIVE)

Ky projektligj nuk ka për qëllim përafrimin me legjislacionin evropian.
1. PËRMBLEDHJE SHPJEGUESE E PËRMBAJTJES SË PROJEKTAKTIT
Ky projektligj ka dy nene. Në nenin 1 të tij, propozohet një shtesë në Ligjin                       nr. 10171, datë 22.10.2009, "Për profesionet e rregulluara në Republikën e Shqipërisë", të ndryshuar, dhe konkretisht pas shkronjës "h", të pikës 1, të nenit 5, shtohet shkronjat "i", për profesionin e agronomit.
Në nenin 2 përcaktohet hyrja në fuqi e këtij projektligji. 



1. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Institucioni që ngarkohet për zbatimin e këtij projektligji është Ministria e Bujqësisë edhe Zhvillimit Rural dhe Ministria e Arsimit.
1. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Ky projektligj është përgatitur nga Drejtoria e Politikave të Shëndetit të Bimëve, Farërave, Fidanëve dhe Plehërave dhe Drejtoria Rregullatore dhe e Përputhshmërisë në Bujqësi, Ushqim dhe Zhvillim Rural në Ministrinë e Bujqësisë dhe Zhvillimit Rural.

1. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Zbatimi i këtij projektligji nuk ka efekte financiare për buxhetin e shtetit. 

                                                      
                                                MINISTËR

                                                 Andis Salla	

